
«Հայաստանի Հանրապետության 2021 թվականի պետական բյուջեում վերաբաշխում, փոփոխություններ ու լրացումներ և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ կատարելու մասին, ինչպես նաև գնման գործընթացը կազմակերպելու մասին» Հայաստանի Հանրապետության կառավարության որոշման նախագծի վերաբերյալ առաջարկությունների և դիտողությունների վերաբերյալ (ՀՀ ֆինանսատնտեսական նախարարական կոմիտեի ս.թ. մարտի 9-ի նիստի օրակարգի հարց N 16)

	ՀՀ ֆինանսների նախարարություն

	[bookmark: _Hlk64662465]1․ Նախագծի 2-րդ կետով նախատեսվում է, որ ՀՀ պետական եկամուտների կոմիտեի կարիքների համար 2021 թվականին կազմակերպված գնման գործընթացների նկատմամբ չեն կիրառվում ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 19-րդ կետի 2-րդ ենթակետի պահանջները: Որպես հիմնավորում նախագծին կցված է ՀՀ քաղաքաշինության կոմիտեի (այսուհետ՝ Կոմիտե) գրությունը, որով նշվում է, որ Կոմիտեի կողմից վերոհիշյալ հիմքով շինարարական ծրագրերի իրականացման համար անհրաժեշտ նախագծային փաստաթղթերի մշակման գնման գործընթաց կազմակերպվում է բացառապես պետական բյուջեով տվյալ ծրագրի իրականացման ԲՍԿ սահմանված լինելու դեպքերում: 
ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 19-րդ կետի 2-րդ ենթակետի համաձայն՝ շինարարական ծրագրերի իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումներն իրականացվում են շինարարության ոլորտում ՀՀ կառավարության քաղաքականությունը մշակող և իրականացնող մարմնի (մարմինների) կողմից, իսկ շինարարական ծրագրերի (շինարարական աշխատանքների) գնումները՝ պետական կառավարման այն մարմինների կողմից, որոնց կամ որոնց ենթակա կազմակերպությունների օգտագործման տակ գտնվում է տվյալ գույքը՝ բացառությամբ նույն կետի 1-ին ենթակետով նախատեսված դեպքերի:
Ելնելով վերոգրյալից հայտնում ենք, որ հիշյալ կարգավորումը չի նախատեսում նախագծի ընդունումը հիմնավորող փաստաթղթերում ներառված՝ ՀՀ քաղաքաշինության կոմիտեի գրության մեջ նշված պայմանների առկայության պարագայում միայն գնման ընթացակարգերի կազմակերպման հնարավորություն:
Հաշվի առնելով նշվածը, առաջարկում ենք նախագծից հանել հիշյալ կետը:
	Նկատի ունենալով, որ շինարարության ոլորտում Հայաստանի Հանրապետության կառավարության քաղաքականությունը մշակող և իրականացնող մարմինը՝ ՀՀ քաղաքաշինության կոմիտեն, ներկայումս խիստ ծանրաբեռնված է և հաշվի առնելով Կոմիտեի շինարարական ծրագրերի բազմազանությունն ու ծավալների մեծությունը (նախագծանախահաշվային փաստաթղթերի կազմում, փորձաքննության, տեխնիկական և հեղինակային հսկողություն իրականացում և կապալային աշխատանքների կատարում)՝ առաջարկվում է 2021 թվականին շինարարական ծրագրերի արդյունավետ, ժամանակի առումով խնայողաբար և օպտիմալ կազմակերպումն իրականացնել Կոմիտեի կողմից՝ առանց վերոգրյալ ոլորտի վրա որևէ ազդեցություն թողնելու:


 ՀՀ պետական եկամուտների կոմիտեի շինարարական ծրագրերը բազմազան են ու ծավալով շատ (նախագծանախահաշվային փաստաթղթերի կազմում, փորձաքննության, տեխնիկական և հեղինակային հսկողություն իրականացում և կապալային աշխատանքների կատարում) և հաշվի առնելով ՀՀ քաղաքաշինության կոմիտեի գրությունն առ այն, որ «Գնումների մասին» ՀՀ օրենքի 15-րդ հոդվածի 6-րդ մասի հիմքով գնման գործընթաց չի կարող կազմակերպվել առանց ՀՀ վարչապետի հանձնարարականի՝ ուստի Նախագծով առաջարկվում է շինարարական ծրագրերի կազմակերպումը իրականացնել ՀՀ ՊԵԿ-ի կողմից՝ արդյունավետ, ժամանակի առումով խնայողաբար և օպտիմալ։
Միաժամանակ տեղեկացնում ենք, որ նմանատիպ դեպք արդեն իսկ առկա է՝ ՀՀ կառավարության 2020թ․ սեպտեմբերի 17-ի N 1547-Ն որոշմամբ։ Համաձայն վերոգրյալ որոշման 2-րդ կետի 2019-2020թթ․ կազմակերպված գործընթացների նկատմամբ չեն կիրառվել ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 19-րդ կետի 2-րդ ենթակետի պահանջները։

	2. Նախագծով առաջարկվում է Երևան քաղաքի Կոմիտաս 35 հասցեում գտնվող շենքի կիսանկուղային հարկում տարածքի ճաշարանի վերակառուցման և Դեղատան 3 հասցեում գտնվող վարչական շենքի վերանորոգման աշխատանքների նախագծանախահաշվային փաստաթղթերի ձեռքբերման համար նախատեսել համապատասխանաբար 975.0 հազար դրամ և 4,950.0 հազար դրամ: Այս կապակցությամբ հայտնում ենք հետևյալը.

ա) Նախագծին կից ներկայացված խոշորացված ցուցանիշներով հաշվարկային հիմնավորումների համաձայն, նախագծվող օբյեկտների վերակառուցման և վերանորոգման աշխատանքների ֆինանսական գնահատականը կազմում է շուրջ 150.0 մլն դրամ: Սակայն նշված նպատակներով ՀՀ 2021-2023թթ-ի ՄԺԾԾ-ով և ՀՀ 2021թ-ի պետական բյուջեով միջոցներ նախատեսված չեն և նախագծային աշխատանքների համար միջոցների հատկացումը կհանգեցնի լրացուցիչ միջոցների հատկացման անհրաժեշտության:
Բացի այդ, հարկ է նկատի ունենալ, որ նշված օբյեկտները ընդգրկված չեն ՀՀ պետական եկամուտների կոմիտեի 01.03.2021թ-ի N 01/17-2/11384-2021 գրությամբ ներկայացված ՀՀ ՊԵԿ-ի գծով ՀՀ 2022-2024թթ. պետական միջնաժամկետ ծախսերի ծրագրի և ՀՀ 2022թ. պետական բյուջեի հայտերում: 










բ) Երևան քաղաքի Կոմիտաս 35 հասցեում գտնվող շենքի կիսանկուղային հարկում տարածքի ճաշարանի վերակառուցման նախագծանախահաշվային փաստաթղթերի ձեռքբերման աշխատանքները նախատեսվել է ՀՀ ՊԵԿ-ի «1023» ծրագրի «31003. ՀՀ պետական եկամուտների կոմիտեի շենքային ապահովվածության բարելավում» միջոցառման շրջանակներում: Այս կապակցությամբ առաջարկում ենք՝ միջոցառումը նախատեսել «1023» ծրագրի «31004. ՀՀ պետական եկամուտների կոմիտեի շենքային պայմանների բարելավում» միջոցառման շրջանակներում, նկատի ունենալով, որ վերակառուցման, վերանորոգման և վերականգնման աշխատանքները դասակարգվում են բյուջետային ծախսերի տնտեսագիտական դասակարգման «5113. Շենքերի և շինությունների կապիտալ վերանորոգում» հոդվածով :

	






ա) ՄԺԾԾ-ի և Բյուջետային հայտերի կազմման մեթոդական ցուցումների, ինչպես նաև «Գնումների մասին օրենքի» 15-րդ հոդվածի համաձայն կապիտալ շինարարության և կապիտալ նորոգման աշխատանքների համար ՀՀ պետական բյուջեով ֆինանսական միջոցներ կարող են նախատեսվել միայն համապատասխան նախագծանախահաշվային փաստաթղթերի առկայության պարագայում։ Հետևաբար, Նախագծով նախատեսված օբյեկտների համար ՀՀ 2021-2023թթ․ ՄԺԾԾ-ով 2022թ․ պետական բյուջեով ֆինանսական միջոցներ չէին կարող նախատեսվել և վերջիններիս գծով նախագծանախահաշվային փաստաթղթերի առկայության դեպքում համապատասխան միջնաժամկետ ժամանակահատվածում կներկայացվեն վերոնշյալ աշխանաքների վերաբերյալ բյուջետային հայտեր։
Ինչ վերաբերվում է Կոմիտեի կողմից ներկայացված Կոմիտեի գծով ՀՀ 2022-2024թթ. ՄԺԾԾ-ի և ՀՀ 2022թ. պետական բյուջեի հայտերում վերոնշյալ միջոցները չներառված լինելու հարցին, ապա վերջինիս հնարավոր կլինի անդրադառնալ վերոգրյալ իրավական հիմքերի առկայության պարագայում:


բ) Երևան քաղաքի Կոմիտաս 35 հասցեում գտնվող շենքի կիսանկուղային հարկում գտնվող տարածքի ճաշարանում նախատեսվում է իրականացնել ներքին հատակագծային փոփոխություններ, որն իրենից արդեն իսկ ներկայացնում է վերակառուցման աշխատանքներ: Ուստի, նշված շինարարական աշխատանքները չեն կարող իրականացվել «31004. ՀՀ պետական եկամուտների կոմիտեի շենքային պայմանների բարելավում» միջոցառմամբ նախատեսված բյուջետային ծախսերի տնտեսագիտական դասակարգման «5113. Շենքերի և շինությունների կապիտալ վերանորոգում» հոդվածով:

	3․ Անհրաժեշտ է հանել Նախագծի N 5 հավելվածի աղյուսակների «1023» ծրագրի «31004» միջոցառման արդյունքային չափորոշիչների «Առաջին կիսամյակ» սյունակի ոչ ֆինանսական ցուցանիշները:

	Նկատի ունենալով, որ արդյունքային ցուցանիշը վերաբերվում է Ք. Երևան Դեղատան 3 հասցեում գտնվող վարչական շենքի վերանորոգման նախագծանախահաշվային փաստաթղթերի կազմման աշխատանքների ձեռքբերմանը, ուստի «Գնումների մասին» ՀՀ օրենքի 15-րդ հոդվածի 6-րդ մասի հիման կնքված պայմանագրի համաձայն վերոնշյալ աշխատանքները պետք է իրականացվեն 2021թ. առաջին կիսամյակում, իսկ վճարումները՝ ինն ամսում (երրորդ եռամսյակում):  

